
um tillögur til þingsályktana á þingskjali 100 (Sbr. og 150,160,171, 202, 357).

Frá samgöngumálanefndinni.

Ýmsir háttvirtir þingmenn hafa borið fram þingsályktanatillögur hér i 
deildinni, þar sem skorað er á stjórnina að láta rannsaka vegastæði, brúastæði, 
hafnir, lendingar o. fl. þess háttar, og var samgöngumálanefndinni falið að segja 
skoðun sina um tillögur þessar.

Enda þótt nefndin viðurkenni, að full nauðsyn sé á þvi, að stjórnin láti 
sem allra fyrst rannsaka til hlítar staði þá, sem tilgreindir eru i tillögunum, að 
þvi leyti, sem það er ekki þegar gert, þá telur hún þvi máli nægilega borgið 
þótt þær málaleitanir komi fram á annan hátt.

Vér höfum átt tal við verkfræðinga landsins um öll þau atriði, sem skor- 
að er á stjórnina að láta þá rannsaka, og kveðast þeir munu skoða þessa staði 
af sjálfsdáðum eftir samráði við stjómina, svo fljótt sem tirni vinst til. Suma 
þessa staði hafa þeir þegar skoðað eða skoða innan skamms, sum mannvirkin 
segja þeir að eiga muni svo langt í land, að ekki bráðliggi á að gera áætlanir 
um þær. Svo er t. d. um brú á Þverá í Rangárþingi, sem að sjálfsögðu verður 
ekki gerð fyrr en brúaðar eru Rangárnar og Hróarslækur.



Til þess að marktnið flutningsmanna náist teljum vér nægja að þingdeild- 
in samþykki rökstudda dagskrá, er vér berum fram.

